
პროლოგი

ოპერატორს ცალრქების ხმა მათ დანახვამდე მოესმა.

დამაყრუებელი წივილი, შემზარავი ღრიალი, სისხლიანი კბილე

ბის ღრჭიალი.

ოპერატორს ცალრქების სუნი მათ დანახვამდე მისწვდა.

მყრალი სუნთქვა, გახრწნილი სხეული, უკვდავი სიკვდილის სიმ

ყაყე.

ოპერატორმა ცალრქების მოახლოება მათ დანახვამდე იგრძნო.

აყროლებული ფლოქვების გრიალმა ძვალრბილში დაუარა და 

პანიკამ მოიცვა – ყოველი ნერვი და უჯრედი ეუბნებოდა, გაიქეციო. 

თუმცა, მას საქმე ჰქონდა გასაკეთებელი.

გორის წვერზე ცალრქები გამოჩნდნენ.

ოპერატორმა რვა ცალრქა დაითვალა. ავსულები მინდორზე 

მოქროდნენ, გაძვალტყავებულ ფრთებს შლიდნენ, ცაში იჭრებოდნენ.

მათ გარშემო ბნელი გრიგალივით ტრიალებდა შავი კვამლი, კვალ

დაკვალ ჭექაქუხილი მოსდევდათ და მათი საზარელი ფეხების ქვეშ, 

შორს, მიწაზე მეხი ცვიოდა.

რვა აჩრდილისებრმა რქამ ცა გაკვეთა და ურჩხულებმა საბრძო

ლო ღრიალი დასცეს.

სოფლელები აკივლდნენ; ზოგმა გაქცევა მოინდომა. თუმცა უკვე 

ძალიან, ძალიან გვიან იყო.

ოპერატორი სოფლის მოედანზე იდგა, როცა პირველი ცალრქა 

ძირს დაეშვა.

ის ფრუტუნებდა, ნესტოებიდან ნაპერწკლებს ყრიდა და ფლოქ

ვებს მიწას სცემდა; მისი ყოველი ამოხრიალება ნგრევასა და ქაოსს 

მოასწავებდა.

ოპერატორს ხელები უცახცახებდა, მაგრამ გადაღებას აგრძე

ლებდა. მას საქმე ჰქონდა გასაკეთებელი. 

ცალრქამ უზარმაზარი თავი დახარა და სამართებელივით ბასრი 

რქა პირდაპირ ობიექტივს მოუღერა.

ჩასისხლიანებული თვალები ოპერატორს მიაპყრო და ოპერა

ტორმა მათში მხოლოდ განადგურება დაინახა.

ეს სოფელი განწირული იყო. თვითონაც განწირული იყო.

თუმცა ოპერატორმა ყოველთვის იცოდა, რომ ველური ცალრ

ქების ზედახოცვას ვერ გადაურჩებოდა.

მხოლოდ იმას იმედოვნებდა, რომ ეს კადრები მეინლენ დამდე1 

მიაღწევდა.

რადგან ვინც ცალრქას გადაეყრება, ის სიკვდილს ვეღარ გაექცევა.

ოპერატორმა კამერა დასწია იმ იმედით, რომ თავისი საქმე უკვე 

გააკეთა.

რადგან ცალრქების ადგილი ზღაპრებში არ არის; მათი ადგილი 

კოშმარებშია.

1 Mainland – სიტყვასიტყვით: „მთავარი მიწა“ (ინგ.). მთლიანად კონტინენტი, 
ანდა კონტინენტური ან კუნძულოვანი ქვეყნის მთავარი ნაწილი მისი 
მიმდებარე პატარა კუნძულების გარეშე. აქ: დიდი ბრიტანეთი – ბრიტანეთის 
კუნძულებს შორის უდიდესი. (აქ და ყველგან მთარგმ. შენ.)

პირველი თავი

ქურდი

ს კანდარ სმითი მისი საწოლის მოპირდაპირე კედელზე გაკრულ 

ცალრქის პლაკატს მიაჩერდა. გარედან შემო სულ დილის შუქ

ში უკვე გაირჩეოდა მიწას მოწყვეტილი, ფრთებგაშლილი ცალრქა, 

რომელსაც ვერცხლისფრად მბზინავი ჯავშანი მძვინვარე, ჩაწითლე

ბული თვალების, უზარმაზარი ყბისა და ბასრი, რუხი რქის გარდა, 

თითქმის მთელ სხეულს უფარავდა. „ახალი ეპოქის ყინვა“ სკანდა

რის ფავორიტი ცალრქა იყო მას შემდეგ, რაც სამი წლის წინ მისმა 

მხედარმა ასპენ მაკგრათმა „ქაოსის თასზე“ მონაწილეობის უფლება 

მოიპოვა. სკანდარის აზრით, დღეს – წლევანდელ დოღში – მათ გა

მარჯვების შანსი ჰქონდათ.

სკანდარს პლაკატი სამი თვის წინ, მეცამეტე დაბადების დღეზე 

აჩუქეს. ის წიგნის მაღაზიის ვიტრინაში დაინახა და წარმოიდგინა, 

რომ „ახალი ეპოქის ყინვის“ მხედარი იყო, რომელიც პლაკატის წინ 

იდგა და დოღისთვის ემზადებოდა. სკანდარს ძალიან კი მოეხათრა, 

მამისთვის მისი ყიდვა ეთხოვა, რადგან რაც თავი ახსოვდა, ბევრი 

ფული არასდროს ჰქონიათ და არასდროს არაფრის ყიდვას არ ით

ხოვდა. თუმცა ეს პლაკატი ისე მოეწონა, რომ...

სამზარეულოდან ბრახუნი მოისმა. სხვა ნებისმიერ დღეს სკანდა

რი შეძრწუნებული წამოხტებოდა საწოლიდან, რადგან იფიქრებდა, 

ბინაში ვიღაც შემოპარულაო. ჩვეულებრივ, საუზმის მომზადება მას 

ან მის დას, მოპირდაპირე საწოლში მძინარე კენას ევალებოდათ. 

სკანდარის მამა ზარმაცი სულაც არ იყო, უბრალოდ, ადგომა უჭირდა, 

განსაკუთრებით ისეთ დღეებში, როცა სამუშაოდ არ მიდიოდა. ამ 

ბოლო დროს კი სამუშაოს სულ უფრო იშვიათად შოულობდა. თუმცა 

ეს ჩვეულებრივი დღე არ იყო. დღეს დოღი იმართებოდა. მამისთვის 

კი „ქაოსის თასი“ დაბადების დღეებსა ან თუნდაც შობაზე უფრო 

მნიშვნელოვანი იყო.

– ამ სულელურ პლაკატს როდემდე უნდა მისჩერებოდე? – ამო

იოხრა კენამ.

– მამა საუზმეს ამზადებს, – თქვა სკანდარმა იმ იმედით, რომ ეს 

მის დას გაახალისებდა.

– არ მშია, – კენა კედლისკენ გადაბრუნდა და საბანი შემოიხვია, 

მის ქვემოდან წაბლისფერი თმა გამოსჩროდა, – სხვათა შორის, გა

მორიცხულია, დღეს ასპენმა და „ახალი ეპოქის ყინვამ“ გაიმარჯვონ.

– მეგონა, დოღი არ გაინტერესებდა.

– არც მაინტერესებს, მაგრამ... – კენა ისევ სკანდარისკენ გადმო

ტრიალდა და დილის შუქში ძმას თვალმოჭუტულმა შეხედა, – სტა

ტისტიკა ამას გვიჩვენებს, სკარ. „ყინვას“ წუთში ფრთების ქნევის 

სიჩქარით ოცდახუთ მონაწილეს შორის მხოლოდ საშუალო შედეგი 

აქვს. პრობლემა ისიცაა, რომ მათი მოკავშირე სტიქია წყალია.

– ეს პრობლემა რატომაა? – კენა კი ირწმუნებოდა, ასპენი და „ყინ

ვა“ ვერ გაიმარჯვებენო, მაგრამ სკანდარს გული მაინც სიხარულით 

ჰქონდა სავსე. აღარც კი ახსოვდა, კენა ცალრქებზე ბოლოს როდის 

ელაპარაკა. პატარაობისას გამუდმებით კამათობდნენ, რომელი 

იქნებოდა მათი სტიქია, თუ მხედრები გახდებოდნენ. კენა ყოველთ

ვის ამტკიცებდა, რომ ცეცხლის მპყრობელი გახდებოდა, მაგრამ 

სკანდარს ვერაფრით გადაეწყვიტა.

– ინკუბატორიუმის გაკვეთილები დაგავიწყდა? ასპენისა და „ყინ

ვის“ მოკავშირე ხომ წყალია? ფავორიტებს შორის კი ორი ჰაერის 

მპყრობელია: ემა ტემპლტონი და ტომ ნაზარი. ორივემ ვიცით, რომ 

ჰაერს წყალზე უპირატესობა აქვს!

სკანდარის და უკვე იდაყვზე დაყრდნობით წამოწეულიყო და 

თმაგაჩეჩილს, მკრთალი სახე აღფრთოვანებისგან უბრწყინავდა, 

თვალები კი მგზნებარედ ანთებოდა. კენა სკანდარზე ერთი წლით 

უფროსი იყო, მაგრამ დაძმა ერთმანეთს ისე ჰგავდა, რომ ხშირად 

ტყუპები ეგონათ.

– აი, ნახავ, – გაიღიმა სკანდარმა, – ასპენმა „ქაოსის თასის“ წინა 

შეჯიბრებებზე დიდი გამოცდილება მიიღო. მხოლოდ წყალს აღარ 

გამოიყენებს, უკვე ჭკუა ისწავლა. შარშან ის სტიქიების კომბინირებას 

შეეცადა. მე რომ „ახალი ეპოქის ყინვის“ მხედარი ვიყო, მეხთასრო

ლას და მორევის შეტევებს გამოვიყენებდი...

კენას მყისვე გამომეტყველება შეეცვალა. თვალები დაებინდა; 

სახიდან ღიმილი წაეშალა, ისევ დაწვა, კედლისკენ გადაბრუნდა და 

საბანში გაეხვია.

– კენ, მაპატიე, არ მინდოდა...

კარს ქვემოდან საძინებელში ბეკონისა და გახუხული პურის სუნი 

შემოვიდა. სიჩუმეში სკანდარის მუცლის ყურყური გაისმა.

– კენა.

– თავი დამანებე, სკარ.

– მამასთან და ჩემთან ერთად დოღს არ უყურებ?

კენამ ძმას არც ამჯერად უპასუხა. სკანდარმა ტანსაცმელი დი

ლის მკრთალ შუქში, გაწბილებულმა და დანაშაულის გრძნობით 

შეპყრობილმა ჩაიცვა. მე რომ მხედარი ვიყოო, არ უნდა ეთქვა. ისევ 

ისე საუბრობდნენ, როგორც სჩვეოდათ, სანამ კენა ინკუბატორიუმის 

გამოცდაზე გავიდოდა და მთელი ოცნებები დაენგრეოდა.

როცა სკანდარი სამზარეულოში შევიდა, ტაფაზე კვერცხი შიშხი

ნებდა, ტელევიზორი კი მთელი ხმით გაჰყვიროდა. „ქაოსის თასის“ 


